
Arfiu, cumpari Turiddru e lu dilittu d’anuri

Na matina lu picuraru / abbiava ricotta ni la vascieddra

mentri lu beccu nfallittatu / assicutava na picureddra

mischina scantata iva curriennu / acchianannu nzina li scali

e ci gridava a lu beccu furiusu / l’urtima vota mi fici mali.

Nun fu iu, beddra matri / ssa vota ricordu fu lu picuraru

ca sciarriatu cu so muglieri / propriu cu tia circà riparu.

Vidiennu la scena lu picuraru / cu sangu all’uecchi di gilusia

lu beccu scannà cu lu cutieddru / e lu purtà in carnezzeria.

Ni lu passatu accadiva spissu / anchi ni lu cunsessu umanu

cu ammazzava pi gilusia / si la scanzava codici nmanu

ccà ni nuantri vinìa chiamatu / dilittu pi sarbari l’anuri

lu munnu sanu n’arridìa darriè /  patiennu nuantri sti mala figuri.

                           Caniattì Marzu 2007



Indice poesie: http://www.solfano.it/treppiedi/index.html

Pagina principale: http://www.solfano.it

http://www.solfano.it/treppiedi/index.html
http://www.solfano.it

